
 
 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᕙᒡᔪᐊᕐᓇᖅ-19 ᐋᓐᓂᐊᕇᒃᑯᑎᒧᑦ ᑲᐴᑎ ᐸᐃᕖᓚᓐᑦ 
ᐊᑐᐃᓐᓇᐅᓕᖅᑐᖅ ᓄᓇᕗᒻᒥ 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 12, 2022) − ᐅᓪᓗᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓇᓗᓇᐃᖅᑐᑦ, ᐊᖏᖅᑕᐅᓯᒪᓕᕐᒪᑕ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, ᓄᕙᒡᔪᐊᕐᓇᖅ-19 
ᐋᓐᓂᐊᕇᒃᑯᑎᐅᔪᖅ ᐊᑎᓕᒃ Moderna’s Spikevax Bivalent mRNA ᒫᓐᓇ ᐊᑐᐃᓐᓇᐅᓕᖅᑐᖅ 
ᓄᓇᕗᒻᒥ.  

ᑲᐴᑎᒃᓴᐅᔪᑦ ᐅᓄᖅᑐᐊᓘᙱᓐᓂᖏᓐᓄᑦ, ᐊᑐᐃᓐᓇᐅᑎᑕᐅᓂᐊᖅᑐᖅ ᐃᓄᑐᖃᐅᓂᖅᓴᓄᑦ 
70−ᓂᒃ ᐅᖓᑖᓂᓗ ᐅᑭᐅᓕᖕᓄᑦ ᓴᙱᒃᑎᒋᐊᕈᑎᒃᓴᐅᓗᓂ ᑲᐴᑎᒋᓚᐅᖅᓯᒪᔭᖏᓐᓄᑦ 
ᐊᒻᒪᓗᑦᑕᐅᖅ ᑲᐱᔭᐅᔪᓐᓇᕐᓂᐊᕐᒥᔪᑦ ᐃᖅᑲᓇᐃᔮᖃᖅᑐᑦ ᐃᓄᑐᖃᒃᑯᕕᖕᓂ 
ᑲᒪᒋᔭᐅᖏᓐᓇᖅᑐᒃᑯᕕᖕᓂᓘᓃᑦ ᐃᒡᓗᖅᔪᐊᖏᓐᓄᑦ ᐱᓕᕆᐊᖃᖅᑐᑦ, ᑲᐱᔭᐅᓯᒪᓂᑰᓚᐅᑐᐊᕈᑎᒃ 
ᑕᖅᑭᑦ ᐱᖓᓱᑦ ᓄᕙᒡᔪᐊᕇᒃᑯᑎᒧᑦ. ᑲᐱᔭᐅᖃᑕᐅᔪᓐᓇᖅᑐᑦ ᓇᓗᓇᐃᖅᑕᐅᕙᓪᓕᐊᖃᑦᑕᕐᓂᐊᖅᑐᑦ 
ᐊᑐᐃᓐᓇᕈᖅᐸᓪᓕᐊᓂᖓ ᒪᓕᒡᓗᒍ.  

“ᑕᐃᔭᐅᔪᖅ ᐸᐃᕖᓚᓐᑕ ᑲᐴᑎᖓ ᑖᓐᓇ ᓄᑖᖑᓛᖑᓪᓗᓂ ᓴᐳᑎᔾᔪᑎᒋᓂᐊᕋᑦᑎᒍᑦ 
ᓄᕙᒡᔪᐊᕐᓇᒥᑦ,” ᐅᖃᓚᐅᖅᑐᖅ ᒪᐃᑯᓪ ᐹᑕᓴᓐ, ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ. “ᑲᐴᑎᐅᔪᖅ 
ᐸᐃᕖᓚᓐᑦ ᑲᓇᑕᒥ ᐊᑐᐃᓐᓇᐅᓕᖅᑐᖅ ᓴᐳᔾᔨᓯᒪᔪᓐᓇᖅᑐᖅ ᓯᕗᓪᓕᖅᐹᖑᓚᐅᖅᓯᒪᔪᒥ 
ᓄᕙᒡᔪᐊᕐᓇᖅ-19 ᖁᐱᕐᕈᖓᓂᒃ ᐊᒻᒪ ᓴᓂᐊᒍᑦ ᑕᐃᔭᐅᖕᒥᔪᖅ ᐆᒥᑯᕈᐊᓐ ᖁᐱᕐᕈᖓᓂᒃ. 
ᖁᐊᖅᓵᕐᓇᙱᑦᑐᖅ ᐋᓐᓂᐊᓕᕈᑕᐅᔪᓐᓇᙱᖦᖢᓂᓗ ᑭᓱᒧᑦ ᖃᓂᒪᓐᓇᕐᒧᑦ, 
ᐋᓐᓂᐊᕕᖕᒥᓯᐅᓕᕈᑕᐅᔾᔮᙱᖦᓗᓂ ᐅᕝᕙᓘᓃᑦ ᐃᓅᔪᓐᓃᕈᑕᐅᔾᔮᙱᒃᑭᓪᓗᓂ.” 

ᑖᓐᓇ ᐸᐃᕖᓚᓐᑦ ᑲᐱᔭᐅᔾᔪᑕᐅᓕᖅᐸᑦ ᐊᑕᐅᑦᑎᒃᑰᖅᑕᐅᔪᓐᓇᖅᑐᖅ ᓄᕙᒡᔪᐊᖅᑕᐃᓕᒪᓂᕐᒧᑦ 
ᑲᐱᔭᐅᔪᖃᖅᑎᓪᓗᒍ. 

“ᑖᓐᓇ ᓄᑖᖅ ᑲᐴᑎᐅᔪᖅ ᓴᐳᑎᔾᔪᑎᒃᓴᒃᑲᓐᓂᕐᒥᒃ ᓄᓇᕗᒻᒥᐅᓄᑦ ᓴᖅᑭᑦᑐᖅ, ᑲᐱᔭᐅᔪᓐᓇᖅᑐᓕᒫᑦ 
ᐃᑲᔪᖅᓯᖅᐸᒃᑲ, ᐊᑏ ᑲᐱᔭᐅᒋᑦᑎ,” ᐅᖃᓚᐅᕐᒥᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ ᔮᓐ 
ᒪᐃᓐ. “ᐃᖅᑲᐃᓯᒋᐊᕈᒪᔭᒃᑲ ᓄᓇᕗᒻᒥᐅᓕᒫᑦ ᓴᐳᑎᔾᔪᑎᑦᑎᐊᕙᐅᓛᖑᖕᒪᑦ ᑲᐴᑎ ᓄᕙᒡᔪᐊᕐᓇᖅ-
19 ᐋᓐᓂᐊᕇᒃᑯᑎᐅᓪᓗᓂ ᐅᑭᐊᒃᓴᖑᓂᐊᖅᑐᖅ ᑕᐃᒪᓗ ᐊᑕᐅᑦᑎᒃᑯᑦ ᐃᓄᓕᒫᓄᑦ 
ᖃᓄᐃᙱᑦᑎᐊᖁᔭᐅᓂᕐᒧᑦ ᒪᓕᑐᐃᓐᓇᖁᔭᐅᕗᑦ, ᑲᐱᔭᐅᓗᓯ, ᒪᑐᐊᖅᓯᒪᓗᓯ, ᐋᓐᓂᐊᕌᖓᔅᓯᓗ 
ᐊᖏᕐᕋᖅᓯᒪᕙᒡᓗᓯ, ᖃᐅᔨᓴᕈᑎᒥᒡᓗ ᐃᕐᖐᓐᓇ ᖃᐅᔨᔭᒃᓴᐅᓲᒥᒃ ᖃᐅᔨᓴᖅᐸᒡᓗᑎᑦᑕᐅᖅ.” 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ ᐃᓄᒃᑎᑐᑦ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐊᑐᐃᓐᓇᐅᔪᑦ ᐅᕙᓂ www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2022-NR-72 

ᑐᖔᒍᑦ ᐋᓐᓂᐊᕇᒃᑯᑎᒧᑦ ᑲᐴᑎᑦ ᐊᑐᐃᓐᓇᐅᓚᐅᖅᑐᑦ  ᓱᓕ ᓄᓇᕗᒻᒥ ᐊᑐᓐᓇᐅᖏᓐᓇᕐᓂᐊᖅᑐᑦ 
ᐊᖅᕕᓂᓕᖕᓂᒃ ᑕᖅᑭᓕᖕᓄᑦ ᐊᖏᓂᖅᓴᓄᓪᓗ ᐊᒻᒪᓗ ᓯᕗᓪᓕᕐᒥᒃ ᑭᖑᓪᓕᐊᓂᒡᓗ 
ᓴᙱᒃᑎᒋᐊᕈᑎᒧᑦ ᑲᐱᔭᐅᓚᐅᖅᓯᒪᔪᐃᑦ ᐃᓂᒃᓴᓕᐅᕈᓐᓇᕐᓂᐊᖅᑐᑦ ᐋᓐᓂᐊᕕᖕᓄᑦ 
ᐅᖁᒪᐃᓐᓂᖕᓂᐊᕐᕕᖕᓄᓪᓘᓃᑦ ᑲᐱᔭᐅᔪᒪᓂᕐᒧᑦ ᑕᑯᔭᐅᔪᒪᓗᑎᒃ.  

ᐊᐱᖅᑯᑎᒃᓴᖃᕈᕕᑦ ᑲᐴᑎᐅᑉ ᒥᒃᓵᓄᑦ, ᐅᖄᓚᕝᕕᒋᓗᒍ ᓄᕙᒡᔪᐊᕐᓇᖅ-19 ᑐᑭᓯᒋᐊᕐᕕᖓ 
ᐊᑭᖃᙱᑦᑐᖅ ᐅᕗᖓ 1-888-975-8601 ᐅᖄᓚᕙᒡᓗᑎᒃ 8:30 ᐅᓪᓛᑯᑦ ᐊᒻᒪ 5 ᐅᓐᓄᒃᓴᑯᑦ 
ᐊᑯᓐᓂᐊᓂ. 
www.gov.nu.ca/iu/aanniaqangnanngittulirijikku/information/nuvagjuarnaq-19mut-
kapijauniq-0.  

